
Hd. 17. Frum varp

til laga um gjöld til holræsa og gaDgstjetta á ísafirði.

Flutningsmaður. Jón A. Jónsson.

1. gr.
Þar sem lagt hefir verið holræsi í götu á kostnað bæjarsjóðs, er hverj- 

um húseiganda skylt að gera á sinn kostnað ræsi, er flytji alt skólp frá húsi 
hans út i göturæsið. Skulu þau ræsi ekki vera lakari að gerð en göturæsin 
og gérð undir umsjón veganefndar eða þess manns, er hún felur umsjónina, 
samkvæmt reglugerð, er bæjarstjórnin setur um tilhögun skólpræsa innan húss 
og utan. 1 reglugerðinni má ákveða, að regnvatn skuli leitt í göturæsin. Van- 
ræki nokkur að gera þetta innan hæfilegs frests, sem bæjarstjórnin setur, getur 
hæjarstjórnin látið vinna verkið á kostnað húseiganda.

Fyrir öllum kröfum, sem bæjarstjórnin öðlast á hendur húseigendum 
og lóðareigendum samkvæmt lögum þessum, hefir bæjarstjórnin lögveð í hús- 
inu eða lóðinni, og gengur sá veðrjettur fyrir öllum veðskuldum samkvæmt 
samningi.

2. gr.
Kostnaður við holræsagerð i götum bæjarins og sömuleiðis kostnaður, 

er leiðir af því, að gerðar eru steinlimdar, hellulagðar eða aðrar jafnvandaðar 
gangstjettir, greiðist úr bæjarsjóði. En heimilt er bæjarstjórninni að leggja 
holræsa- og gangstjettaskatt á hús og lóðir í bænum, samkvæmt reglugerð, er 
hún setur og stjórnarráðið samþykkir. Skal gjaldið miðað við skattvirðingar- 
verð húseigna og lengd lóða meðfram götu, þar sem bolræsi eða gangstjettir 
verða lagðar.

3. gr.
Lögtaksrjettur fylgir öllum kröfum og gjöldum samkvæmt lögum þessum.



Á s t æ ð u r .

Það hafa fleirum sinnum borist bæjarstjórn ísafjarðar tilmæli margra 
bæjarbúa um að lögð yrði holræsi í aðalgötur bæjarins. Bæjarstjórnin hefir 
ekki sjeð sjer fært að hetjast framkvæmda i þessu efni, fyr en lög um gjald 
til holræsa og gangstjetta fyrir bæinn væru samþykt.

Fyrir þvi hefir bæjarstjórnin falið mjer að bera fram lagafrumvarp 
um þetta efni.

Frekari greinargerð við framsögu.


